
Distrito ng Hangin, ilulunsad ang bago nitong pangalan at branding na 

Malinis na Hangin para sa Lahat: isang bagong hitsura kasabay ng pinalalim na dedikasyon 

SAN FRANCISCO – Iaanunsyo ng Distrito ng Hangin ng Bay Area ngayong araw ang bago nitong 

pangalan at logo. Sinisimbolo ng bagong hitsura ang bagong direksyong tinatahak ng Distrito ng 

Hangin sa pamamagitan ng mga kamakailang pagbabago sa pamunuan nito, na nagpapakita ng 

modernong brand na tutulong sa ahensya na manatiling konektado at epektibo sa misyon nito.  

Binibigyang-pugay ng bagong pagkakakilanlan na ito ang pagkakaiba-iba, mga inisyatiba sa 

katarungan sa kapaligiran, at dedikasyon ng Bay Area na magkaroon ng malinis na hangin para sa 

lahat. Kinakatawan ng bagong logo ng Distrito ng Hangin ang pagpapatuloy at pag-usad, na 

sumasalamin sa mga pangunahing prinsipyo ng Distrito ng Hangin habang naghahatid ng mas malinis 

at mas modernong disenyo. Para mas mahusay na makaugnayan ang publiko, isi-streamline ang 

pangalan ng ahensya mula sa Distrito ng Pamamahala sa Kalidad ng Hangin ng Bay Area at ito ay 

gagawing Distrito ng Hangin ng Bay Area. 

“Sinasalamin ng mga pagbabagong ito ang dedikasyon ng Distrito ng Hangin sa impormasyon sa 

kalidad ng hangin na madaling i-access at makatawag-pansin, at sa pagsasapriyoridad ng malinis na 

hangin para sa lahat,” sabi ng Tagapangulo ng Lupon ng Distrito ng Hangin na si Davina Hurt. “Hindi 

lang visual ang pag-rebrand ng Distrito ng Hangin — isa itong repleksyon ng matagal na nitong 

pagsisikap na magkaroon ng malinis na hangin at katarungan sa kapaligiran para sa bawat komunidad 

sa Bay Area na pinaglilingkuran namin. Sa gabay ng misyon at mga pangunahing prinsipyo ng Distrito 

ng Hangin, nasasabik ang ahensya na harapin ang hinaharap nang mas nakatuon sa 

pakikipagtulungan, pagkakapantay-pantay, at inobasyon.” 

“Nasasabik kaming ilunsad ang bago naming logo na may naiiba at modernong hitsura na sumasalamin 

sa contemporary at makabagong direksyon ng aming ginagawa habang patuloy kaming 

nakikipagtulungan sa mga pinakaapektadong komunidad sa Bay Area at habang sinisikap din naming 

protektahan ang pandaigdigang klima,” sabi ni Dr. Philip Fine, ang tagapagpaganap na opisyal ng 

Distrito ng Hangin. “Hindi lang visual na update ang pag-rebrand na ito — isa itong pinalalim na 

pangako na mamuno nang may layunin at naaayon sa mga inaasam ng mga komunidad na 

pinaglilingkuran namin.”  

Para sa higit pang impormasyon, mga logo file, at gabay sa istilo ng brand, bumisita sa: 

www.baaqmd.gov/branding   

Ang Distrito ng Hangin ng Bay Area ay ang panrehiyong ahensyang responsable para sa pagprotekta 

sa kalidad ng hangin sa siyam na county ng Bay Area. Makipag-ugnayan sa Distrito ng Hangin sa 

pamamagitan ng  X, Facebook, Instagram, at YouTube.  

# # # 

 

Air District Communications Office 
375 Beale Street, Suite 600, San Francisco, CA 94105 - (415) 749-4900 

Homepage ng Distrito ng Hangin | Mga Pahayag sa Media   

